
ഇപ്പൊൾ കല്പന ആയി വന്ന കത്ത ഇവിടെ എത്തി. വഴിപൊലെ മനസ്സിലാകയും
 ചെയ്തു. പക്രകുട്ടി എഴുതിയ ഓലയിടെ പെർപ്പു ഇവിട എത്തുകയും ചെയ്തു.
 പക്രകുട്ടിയൊടും മറ്റ വർത്തകനൊടും പണം ചൊതിപ്പാൻ ഭാഷമില്ലന്നും നമ്മൊട
 ചൊതിപ്പാൻ സംഗതി ഉള്ളു എന്നും അവസ്ഥകളും കത്തിൽ കണ്ടപ്രകാരം തന്നെല്ലൊ
 ആകുന്നു. ഇതിന നുമ്പെ പല കുറിയും ഈ നാടുകളിൽ എടപട്ട നടന്നവൻ പക്രകുട്ടി
 ആയിരിക്കകൊണ്ടും അവൻ കയ്യാൽ നിശ്ചിയിച്ച എഴുതി തന്നതായിരിക്കകൊണ്ടും
 നാം ചെയ്യന്നത നെരകെടൊ എന്നും കയ്യറ്റ എഴുതിവെച്ചപ്രകാരം നടക്കാത്ത
 താമസൊമൊ എന്നും കല്പന ഉണ്ടായി തന്നെ വിസ്തരിക്കണം എന്നും നാം സങ്കടം
 പറയുന്നത. അത വിസ്തരിപ്പാൻ ദയകടാക്ഷം ഉണ്ടാക വെണ്ടിയിരിക്കുന്നു. നികിതി
 പിരിയാത്തത ദൊറൊഗ വഴിയാക്കി കിട്ടിയാൽ വാങ്ങുക അല്ലാതെ നമ്മാൽ പ്രാപ്തി
 ആകയും ഇല്ലെല്ലൊ. എനി ഒക്കയും കല്പനപൊലെ നടന്ന കൊള്ളുകയും ചെയ്യാം.
 എന്നാൽ കൊല്ലം 973 ആമത കുംഭമാസം 23 നു ഇങ്കയസ്സു കൊല്ലം 1798 ആമത
 മാർച്ചിമാസം 3 നു വന്നത.

977 ആമത രാജശ്രി വടക്കെ അധികാരി തലച്ചെരി തുക്കടി സുപ്രസെണ്ടെൻ
 കൃസ്തപ്പർ പിലി സായ്പു അവർകൾക്ക കടത്തനാട്ട പൊർള്ളാതിരി ഉദയവർമ്മരാജാ
 അവർകൾ സെലാം. എന്നാൽ സായ്പു അവർകൾ കൊടുത്തയച്ച കത്ത വായിച്ചി
 വർത്തമാനം മനസ്സിൽ ആകയും ചെയ്തു. സായ്പു അവർകള കാണെണ്ടുന്നതിന നമുക്ക
 
വളര അപെക്ഷ ആകുന്നു. അതുകൊണ്ട ഈ മാസം 26 നു നാം കാവിൽ വരികയും
 ചെയ്യം. 27 നു സായ്പു അവർകളുമായി കാമ്മാൻ കാവിൽ വരികയും ചെയ്തു. വടകര
 വരികയും ചെയ്യാം. എന്നാൽ കൊല്ലം 973 കുംഭമാസം 24 നു ഇങ്കരിയസ്സു കൊല്ലം 1798
 ആമത മാർച്ചി 5 നു വന്നത.

978 ആമത രാജശ്രി വടക്കെ അധികാരി തലച്ചെരി തുക്കടി സുപ്രസെണ്ടെൻ
 കൃസ്തപ്പർ പിലി സായ്പു അവർകൾക്ക കടത്തനാട്ട പൊർള്ളാതിരി ഉദയവർമ്മരാജ
 അവർകൾ സലാം. എന്നാൽ പാലെരി നായര പ്രത്ത്യകമായിട്ടുള്ള അവസ്ഥ
 താനക്കാരനാകകൊണ്ട പാലെരിയെ നികിതി കാരിയം തിർക്കെണ്ടുന്നതിന
 ബഹുമാനപ്പെട്ട സർക്കാരുടെ ദെയ വലെ ഈ എഴുത്തും കൊണ്ട വരുന്നത
 പാലെരിനായരത്രെ ആകുന്നു. ഈ ക്കാരിയം നമ്മുടെ കാരൊണൊമ്മാർ നാളിൽ തുടങ്ങി
 എറിയകാലം നമുക്ക അനുഭവിച്ചി പൊരുന്നതാക കൊണ്ടും ബഹുമാനപ്പെട്ട
 സർക്കാറർക്ക രാജ്യം ചെന്നപ്പൊൾ പാലെരിയെ കാരിയത്തിന്റെ
 ഗുണദൈാഷങ്ങൾകൊണ്ട സെർക്കാരിൽ അറിവു ള്ളതെല്ലൊ അകുന്നു. പാലെരിയെ
 കാരിയം പൈറമ്മല അമഞ്ഞാട്ടും കുത്താലയും കുടാതെ പ്രത്ത്യെക മായിട്ടുള്ളെ കാരിയം
 എന്നും ബഹുമാനപ്പെട്ട കുംബഞ്ഞിയിൽ ബൊധിക്കകൊണ്ട വെറെതന്നെ ആക്കിവെച്ച
 സർക്കാരിൽ നികിതി എടുത്ത വാങ്ങിയിരിക്കുന്നു. അതുകൊണ്ട ബഹുമാനപ്പെട്ട
 സർക്കാരുടെ കൃപ ഉണ്ടായിട്ട പാലെരിയെ നികിതി കാരിയം കിഴുനാളിൽ കല്പിച്ചി
 നടത്തിയപ്രകാരം തന്നെ പാലെരിനായര ആക്കിവെപ്പാൻ സായ്പു അവരകളെ കടാക്ഷം
 ഉണ്ടായിരിക്കയും വെണമെല്ലൊ. ശെഷം വർത്തമാനം ഒക്കയും നായര തന്നെ സായ്പു
 അവർകൾക്ക ബൊധിപ്പിക്കയും ചെയ്യും. എന്നാൽ കൊല്ലം 973ആമത കുംഭമാസം 25 നു
 ഇങ്കരിയസ്സു കൊല്ലം 1798 ആമത മാർച്ചി 5 നു എഴുതി വന്നത.

